
Glasnik
Privredne komore Kantona Sarajevo

IZ SADRŽAJA:

• Upravni odbor Privredne komore 
Kantona Sarajevo upozorava da je 
krajnji trenutak da se problemima 
privrede posveti puna pažnja

• Susreti privrednika Sarajeva i Bijeljine 
-  Za jedinstven ekonomski prostor

• Međusektorska saradnja u oblasti 
finansiranja energijske efikasnosti u 
zgradarstvu

• Ojačati saradnju privreda Sarajeva i 
Banja Luke

• Razgovor sa Draganom Ajanovićem, 
direktorom Ceteora  - Kroz jeftina i brza 
rješenja postići veću uštedu u industriji

• Privreda KS na sajmu ZEPS 2012
• Poskupljenje prirodnog gasa i drugih 

energenata
• Nova brošura Komore „Najznačajniji 

nacionalni - autohtoni proizvodi na 
prekograničnom području Bosne i 
Hercegovine i Crne Gore“

• Učesnici projekta obišli ključne tačke 
turističkog itinerera

• Učešće na sajmu  „Hercegovački plodovi 
Mediterana”

• Edukacija, sajmovi, legislativa
• PRILOG: Izvod iz Informacije o 

privrednim kretanjima u Kantonu 
Sarajevo za period januar - juni 2012. 
godine

Energijska 
efikasnost - 
šansa za privredu



Kako indikatori poslovanja privrede Sarajevskog kantona 
u prvom polugodištu ove godine ukazuju na negativna 
kretanja, koja se nastavljaju i u drugom polugodištu, 
Upravni odbor Privredne komore Kantona Sarajevo 
upozorava da je krajnji trenutak da se problemima 
privrede posveti puna pažnja i definišu prioriteti u 
rješavanju privredne problematike, posebno sa aspekta 
teške finansijske situacije u kojoj se nalazi privreda.
 Na proširenoj sjednici Upravnog odbora, održanoj 
10. oktobra ove godine, razmatrana je Informacija o 
privrednim kretanjima u Kantonu Sarajevo za period 
januar - juni 2012. godine, sa prijedlogom mjera za 
moguće pravce djelovanja u vremenu krize.  Sjednicom je 
predsjedavao Neven Hadžisulejmanović, predsjednik UO, 
a prisutan je bio i jedan broj predstavnika kompanija iz 
sastava organa i stručnih tijela Komore.

 Komora je sačinila ovu informaciju kako bi se 
sagledali rezultati i ocijenila težina poslovanja, prvenstveno 
kroz posljedice koje je donijela nova privredno-finansijska 
kriza u EU i zemljama u okruženju i posljedice jedne 
izražene nebrige o stanju u kojem se nalaze domaći 
privredni subjekti. 
 „Želimo skrenuti pažnju javnosti o značaju 
rješavanja nagomilanih problema u privredi Bosne i 
Hercegovine, koja je garant održivosti ove države. Ne 
slažem se sa nekim nedavno iznesenim ocjenama da BiH 
nije ekonomski održiva. Naprotiv, uz nekoliko radikalnih 
poteza glavnina njenih problema može se uspješno riješiti 
i ostvariti daleko veći privredni rast i razvoj od postojećeg, 
onakav kakav ova država zaslužuje i kakav imaju druge 
evropske države, samo je potrebna volja za to.“, kazao je 
Kemal Grebo, predsjednik Komore u svom obraćanju.
 Privrednici Kantona Sarajevo okupljeni u Komori 
smatraju da se mjere za ugodniji ambijent poslovanja na 
bh. prostoru trebaju odnositi prije svega na harmonizaciju 
pravnog okvira na nivou države, nastavak procesa 
”giljotine propisa”, redefiniranje i harmonizaciju fiskalne 
politike BiH, kao i nova zakonska rješenja (strožije 
sankcije) u oblasti regulisanja dužničko-povjerilačkih 
odnosa. Među prioritetima su i donošenje strateških 
dokumenata razvoja za prioritetne sektore, ubrzavanju 
provođenja neophodnih reformi koje nalažu standardi EU, 
redefiniranje i harmonizacija radne regulative, kreiranje 
seta ekoloških propisa u uskladu sa EU regulativom, 
rješenja vezana za status banaka u vlasništvu Federacije 
BiH, posebno rješenja za status i ulogu Razvojne Banke 
FBiH u svrhu značajnijeg oslonca za razvoj i jačanje privrede 
Federacije. Zatim, neophodne su i mjere na podizanju 

Upravni odbor Privredne komore Kantona Sarajevo upozorava 

Krajnji je trenutak da se problemima privrede posveti puna pažnja
Uz nekoliko radikalnih poteza glavnina problema u privredi može se uspješno riješiti i ostvariti daleko veći 
privredni rast i razvoj od postojećeg, onakav kakav ova država zaslužuje.

nivoa efikasnosti sudskog sektora, podizanju efikasnosti izvršnih postupaka, 
nastavak provođenja reformi racionalizacije i efikasnosti rada javne uprave.
 U diskusiji su posebno apostrofirana pitanja pokretanja mjera u 
domaćoj proizvodnji, trgovini, turizmu i energijskoj efikasnosti u zgradarstvu.  
 Kada je Kanton Sarajevo u pitanju, Upravni odbor Komore cijeni da 
bi se pažnja vlasti trebala fokusirati na donošenju nove razvojne strategije 
prilagođene realnim mogućnostima i potrebama Kantona Sarajevo, 
značajnijem stimulisanju razvoja realnog sektora sa akcentom na razvoj  
industrijske proizvodnje, posebno u okviru razvoja i unapređenja rada 
industrijskih zona, zatim podizanju efikasnosti općinske administracije 
podsticanjem osnivanja novih privrednih društava i efikasniju saradnju sa 
Privrednom komorom Kantona Sarajevo.
 Kako je to i planirano, Informacija će biti dostavljena premijerima i 
resornim ministrima u vladama Federacije BiH i Kantona Sarajevo, kao i svim 
zastupnicima u Skupštini Kantona Sarajevo. U Komori očekuju od Skupštine 
Kantona Sarajevo da čim prije održe tematsku sjednicu u vezi sa ovim 
pitanjem. 
 Izvod iz Informacije objavljujemo u središnjem dijelu ovog broja 
Glasnika.

„Stanje i mogućnosti instrumenata i mehanizama 
finansiranja energetske efikasnosti u zgradarstvu“ naziv 
je okruglog stola održanog 2. novembra 2012. godine u 
prostorijama Općine Ilidža.
 Skup je organizirala Privredna komora Kantona 
Sarajevo u okviru projekta "Međusektorska saradnja u 
oblasti finansiranja energetske efikasnosti u zgradarstvu u 
okviru EU propisa i pravnih sporazuma - EUbuild Energy 
Efficiency", s ciljem da apelira na značaj pokretanja 
građevinskog sektora i ostalih grana privrede tamo gdje 
energijska efikasnost (EE) u zgradarstvu predstavlja veliki 
potencijal za smanjenje potrošnje i uvoza energije, ali i da 
ukaže na potrebu formiranja određenih kreditnih linija za 
finansiranje EE. 
 Diskutanti su razmijenili svoja iskustva u 
provođenju projekata finansiranja i razvoju i implementaciji 
zakonodavstva u ovoj oblasti.
 Koordinatorica projekta EUbuild Energy Efficiency 
za BiH Rusmira Mandić istaknula je da, u poređenju sa 
državama u regionu, Bosna i Hercegovina ima dosta 
dobro uređen pravni okvir, ali da ispunjavanje zahtjeva 
za energijsku efikasnost treba striktno pratiti pogotovu u 
slučajevima izgradnje novih objekata i obnove postojećih 
zgrada.
 Naime, novi pravni okvir za energijsku efikasnost 
u zgradarstvu u FBiH je vrlo moderan, pokriva sve aspekte, 
ali postoji prostor za poboljšanje. Također javni i NVO 
sektori moraju izvršiti dodatni pritisak na vlast u smislu 
provođenja novog zakonodavstva.
 Mnogi učesnici skupa ocijenili su da je to dobra 

šansa i za građevinski sektor i da on ima potencijal u tom 
domenu. 
 Po riječima Azrudina Husike, konsultanta na 
projektu EUbuild Energy Efficiency za BiH, u našoj državi 
ne postoje značajni finansijski mehanizmi kada je riječ o 
finansiranju EE u zgradarstvu i industriji, a sve više se uviđa 
da bi EE trebala postati jednom od osnovnih odrednica 
svih strategija za energiju.
 Projekt "EUbuild Energy Efficiency" potpomognut 
je sredstvima EU. Lider projekta je IMSAD - Asocijacija 
firmi proizvođača građevinskog materijala Turske, dok 
je bh. partner na projektu Privredna komora Kantona 
Sarajevo.

Okrugli stol okupio preko 30 učesnika

Međusektorska saradnja u oblasti finansiranja 
energijske efikasnosti u zgradarstvu
Pokrenuti građevinski sektor i ostale grane privrede tamo gdje energijska efikasnost u zgradarstvu predstavlja 
veliki potencijal za smanjenje potrošnje i uvoza energije.

S ciljem uspostavljanja viših i raznovrsnijih oblika poslovne 
saradnje sa privrednicima Kantona Sarajevo, delegacija 
biznismena i predstavnika Područne privredne komore 
Bijeljina i Upravnog odbora, na čelu sa predsjednikom 
PPK Bijeljine gosp. Mihajlom Vidićem, posjetila je 06. 
novembra 2012. godine Privrednu komoru Kantona 
Sarajevo. Delegaciju je primio predsjednik Privredne 
komore Kantona Sarajevo gosp. Kemal Grebo sa članovima 
Upravnog odbora Komore i saradnicima, kao i sa jednim 
brojem privrednika, članova Komore.
 U ime domaćina, predsjednik Privredne komore 
Kantona Sarajevo gosp. Kemal Grebo zahvalio je gostima 
iz Bijeljine na spremnosti da sa privredom Sarajeva 
dogovaraju buduće oblike poslovne saradnje.  
 U svom uvodnom obraćanju naglasio je da 
Kanton Sarajevo i područje Bijeljine čine 9% teritorije BiH, 
20% stanovnika BiH, 24% ukupno zaposlenih u privredi 
BiH, a da u ukupnom prihodu BiH učestvuju sa 38%, što 
dovoljno govori o snazi ova dva područja i potrebi jačanja 
jedinstvenog ekonomskog prostora u BiH.
 Osvrćući se na stanje u privredi podsjetio je da 
se privreda Bosne i Hercegovine nalazi u dubokoj recesiji 
pod utjecajem svjetske ekonomske krize, dužničke krize 
u Evropi i nesređenog političkog i ekonomskog stanja u 
zemlji. Posljedice dugotrajne krize su višestruke, smanjen 
je obim poslova, smanjen je dotok stranih investicija, 
povećava se deficit u robnoj razmjeni, pogoršana 
je likvidnost, evidentna je opterećenost porezima i 
doprinosima i parafiskalnim nametima, ugašen je veliki 
broj preduzeća, otpušten je veliki broj radne snage, 
izražene su socijalne tenzije, smanjen je priliv sredstava u 

budžete. Tome treba još dodati teškoće 
koje se očekuju u robnoj razmjeni sa 
Republikom Hrvatskom koja iduće 
godine postaje članom EU. 
 Ovakva situacija je, prema 
mišljenju gosp. Grebe, karakteristična 
kako za Kanton Sarajevo, tako i za 
područje na kojem djeluje Područna 
privredna komora Bijeljine. Činjenica 
je da su već duže vrijeme vlasti 
zabavljene stalnim političkim krizama 
koje sami izazivaju, a kolateralna šteta 
takvog djelovanja je privreda, koja trpi 
velike gubitke zbog dugogodišnjeg 
nerješavanja nagomilanih problema. 
 Kako smatra, kroz zajedničko 
djelovanje postoji više šansi da se 

ublaže posljedice ekonomske krize i nesređenog političkog 
i ekonomskog stanja u zemlji, pa možda čak i eliminišu 
neki problemi koji su sada prisutni. U tom smislu, prije 
svega, misli se na unapređenje saradnje među komorama 
i efikasnije iskorištavanje svih resursa i privrednih 
potencijala koje imaju ove dvije regije. 
 Također je istakao da se privrede ove dvije regije 
susreću sa istim ili sličnim problemima u poslovanju, te da 
zajedničkim djelovanjem mogu snažnije utjecati na brža 
rješavanja tih problema, a naročito u oblastima poreske 
politike, carinske politike, kreditne politike, likvidnosti, 
investicija, i sl.
 Komore imaju dovoljno kapaciteta i znanja da u 
tom pravcu daju svoju punu podršku, kao i u oblastima 
edukacije, povećanju energetske efikasnosti, zajedničkom 
apliciranju na EU projekte, razmjeni informacija, korištenju 
boljih iskustava u iznalaženju rješenja za probleme u 
komorskom djelovanju, ali i rješenja koja se odnose na 
samu privredu.
  Predsjednik Područne privredne komore Bijeljina 
gosp. Mihajlo Vidić, istakao je da dosadašnja saradnja 
Sarajeva i Bijeljine nije na željenom nivou i da su oni 
spremni dati svoj puni doprinos da se ona unaprijedi, jer, 
kako smatra, zajedničkim snagama mogu se ostvariti bolji 
poslovni rezultati privrede. 
 Izrazio je posebno zadovoljstvo činjenicom da su 
nakon dužeg perioda pauze dvije komore otvorile proces 
dalje saradnje, s obzirom da ima mnogo toga što vezuje 
i što je vezivalo ove dvije regije, kao što su kompatibilni 

Susreti privrednika Sarajeva i Bijeljine 

Za jedinstven ekonomski prostor 

Poruka vlastima da je krajnje vrijeme da se u fokus njihove 
aktivnosti stavi privreda i rješavanje njenih najvažnijih 
problema, jer prijete još teže posljedice. Kao dokaz tome 
su sve veći i veći broj štrajkova i sve jače izražene socijalne 
tenzije. 

Ojačati saradnju privreda 
Sarajeva i Banja Luke 

Zajedničkim snagama poslovnog sektora oba entiteta Bosne 
i Hercegovine moguće je iznaći rješenja za složenu situaciju 
u domaćoj privredi, istaknuto je na sastanku rukovodećeg 
kadra privrednih komora Sarajeva i Banja Luke, održanom 20. 
septembra 2012. godine u Banjoj Luci.
 Inicijativa bližeg upoznavanja i uspostavljanja tješnJe 
saradnje između ove dvije privredne asocijacije potekla je 
od predsjednika PKRS - Područne komore Banja Luka Nikole 
Tolimira, koji je ovom prilikom naglasio da su spremni da zajedno 
sa kolegama iz Sarajeva pronalaze modalitete i spajaju privrednike, ovo 
tim prije imajući u vidu da trenutna saradnja nije na zadovoljavajućem 
nivou, te da postoji realna potreba da se ona unaprijedi za dobrobit svih.
 Predsjednik Privredne komore Kantona Sarajevo Kemal Grebo, 
osvrćući se na izuzetno tešku situaciju u privredi, kao i u komorskom 
sistemu, apostrofirao je reformu poreske politike, harmonizaciju propisa, 
učešće na projektima Evropske unije, investicije i edukaciju, kao neka od 
ključnih pitanja na kojima će komore ubuduće tješnje sarađivati.
 Dogovorena je u skorije vrijeme i uzvratna posjeta Sarajevu i 
nastavak razgovora.

prerađivački kapaciteti i proizvodnja sirovina na području 
Sarajeva i Semberije. 
 Mišljenja je da dosadašnja strategija privrede u 
Bosni i Hercegovini, sa osvrtom na mala i srednja preduzeća, 
nije dala rezultate kakve su privrednici očekivali. Danas, 
nažalost, bh. privrednici nedovoljno koriste tržište BiH, a 
razloge tome vidi prije svega u predrasudama. Stoga je, 
kako smatra, neophodno sa nivoa BiH kao države zaštititi 
domaću proizvodnju. 
 Posebno je istakao značaj integrisanja ekonomskog 
prostora unutar BiH, uz primjere nedavnih zvaničnih 
posjeta inostranih delegacija, poput onih iz Turske i Rusije, 
koji najbolje potvrđuju da se pojedinačnim nastupom ne 
može puno toga učiniti. 
 Kako je to bilo i predviđeno programom, nakon 
pozdravnih riječi, svako od prisutnih se ukratko predstavio. 
Potom je otvorena diskusija u kojoj su učešće uzeli: Mirsad 
Kurtović, Nedim Čehajić, Brano Vujičić, Ešef Čelik, Mirsad 
Hrbanić, Miroslav Rojs, Milan Lazarević. 
 Diskutanti su se osvrnuli na probleme u svom 
poslovanju kao i u cjelokupnoj privredi, te ponudili niz 
korisnih prijedloga u kojem pravcu komore i privrednici 
trebaju nastaviti svoje djelovanje kako bi riješili te 
probleme. 
  Prije svega, potrebno je detektirati zajednička 
polja na kojima se može odmah uspostaviti saradnja, te 
ukinuti određene barijere koje postoje na nivou entiteta, 
što znači da za početak treba izjednačiti uslove poslovanja 
za sve u BiH.
 Potrebno je sačiniti inventuru ekonomskih odnosa 
sa susjednim državama, kao i drugim državama u svijetu 
koje su interesantne za ekonomski razvoj bh. privrede i 
postepeno uvoditi zaštitne mjere domaće proizvodnje, u 

duhu sa odredbama WTO i u okviru Sporazuma CEFTA. S 
obzirom da je BiH uvozno orijentisana, treba se strateški 
okretati tržištima koja su za nju značajna i jačati puteve 
uvoza-izvoza kroz dugoročne sporazume, kako bi se 
izbjegli vječiti deficiti u vanjskotrgovinskoj razmjeni.
 Svi prisutni su se složili da mala i srednja preduzeća 
ne mogu postojati bez velikih privrednih sistema na koja 
se mogu naslanjati, te treba raditi na okrupnjavanju 
preduzeća. 
 Istaknute su i brojne šanse za poljoprivredno-
prehrambenu industriju, građevinsku industriju finalnih 
proizvoda, industriju namještaja, industriju duhana i 
duhanskih prerađevina, IKT industriju, kadar da usavršimo 
svoje poslovanje i da usavršavamo svoje proizvode koje 
zajedničkim snagama možemo iskoristiti. 
 Privrednici su se složili da se trebaju više sastajati 
i dogovarati konkretne oblike poslovnog povezivanja. 
Ocijenili su ove razgovore, kao i one održane početkom 
godine u Bijeljini, ali i svi koji će uslijediti, značajnim 
doprinosom povezivanju lokalnih privreda i stvaranju 
jedinstvenog ekonomskog prostora unutar BiH. I ostale 
komore u BiH su pozvane da se pridruže komorama 
Sarajeva i Bijeljine kako bi udruženim snagama promijenili 
nabolje ovu tešku situaciju. 
 Vlastima su poručili da je krajnje vrijeme da se u 
fokus njihove aktivnosti stavi privreda i rješavanje njenih 
najvažnijih problema, jer prijete još teže posljedice. kao 
dokaz tome su sve veći i veći broj štrajkova i sve jače 
izražene socijalne tenzije. 
 Početkom sljedeće godine još jedan ovakav skup 
će se održati u Sarajevu, gdje će ove dvije komore potpisati 
i sporazum o saradnji.

Komora i Ceteror su nekoć bili među rijetkima koji 
su pokretali pitanja i isticali značaj zaštite okoliša 
i povećanja energijske efikasnosti u BiH. Nedavno 
su potpisali i Protokol o saradnji kako bi nastavili 
djelovati u ovom pravcu. Ali, koliko se danas razgovara 
o važnosti energijske efikasnosti i kakav je odnos 
države, a kakav privrednika i građana prema ovim 
pitanjima razgovarali smo s direktorom Ceteora gosp. 
Draganom Ajanovićem. On za naš Glasnik govori 
o perspektivama ovih oblasti i šansama za domaću 
privredu. 

Čime se Ceteor trenutno bavi?

Ceteor, kao firma je vjerovatno najstarija okolišno 
orijentisana firma u BiH. Ove godine proslavljamo 
dvadeset godina od svog postojanja. Od svoje 
prvobitne inicijative koju je pokrenula grupa 
zaljubljenika u okoliš i održivi razvoj,  na čelu sa prof. 
dr. Aleksandrom Kneževićem, Ceteor je danas izrastao 
u jednu renomiranu firmu. Trenutno broji 15 stalno 
zaposlenih, među kojima su uglavnom mašinski 
inžinjeri, ali s obzirom na multidisciplinarnost 
projekata kojima se bavimo tu su i ekonomisti, 
hemičari, tehnolozi, poljoprivredni inžinjeri i drugi. 
 Ceteor ima četiri ključne oblasti svog 
djelovanja. 
Prvo je pitanje okoliša, klimatskih promjena, 
obnovljivih izvora energije, i slično. Druga oblast je 
oblast energijske efikasnosti koju razvijamo u zadnjih 
šest godina i koja postaje sve značajnija zahvaljujući 
porastu cijena energenata.  
 Pokušavamo zajedno sa drugima koji ulažu 
napore u toj oblasti da afirmišemo problem energijske 
efikasnosti Svako pitanje potrošnje energenata se 
može posmatrati sa dva aspekta, sa aspekta nabavke 
energije i potrošnje energije, gdje je puno potencijala 
i gdje mi nastojimo razvijati svoje projekte. I to 
prvenstveno kroz sektore industrije i zgradarstva.
 Trenutno je aktuelnija oblast energijske 
efikasnosti u zgradarstvu, gdje se procjenjuje da se 
preko 50% energije troši u ovom sektoru. Studije 
koje je sačinio Ceteor pokazuju da su uštede na ovom 
polju izuzetno značajne. 
 Pored okoliša, energijske efikasnosti i 
edukacije, četvrta oblast kojom se mi u Ceteoru 
bavimo je oblast mjeriteljstva. 
 Bavimo se mjerenjima uticaja različite vrste 
polutanata koji se ispuštaju prije svega iz industrijskih 
postrojenja i toplana. U tom smislu smo pokrenuli i 
aktivnost akreditiranja naše laboratorije.
 Danas ne postoji značajniji broj akreditovanih 
laboratorija u BiH, te je jako važno da se uvođenjem 

novih laboratorija postigne jedan nivo zdrave 
konkurentnosti i međulaboratorijskog poređenja. 

Imamo li adekvatan pravni okvir u BiH? Koje su mu 
mane, a koje prednosti?

U procesu je donošenje zakona o energijskoj 
efikasnosti, koji će na jedan cjelovit način sagledati 
sve aspsekte ove oblasti i propisati određene norme 
i pravila kojih se trebamo pridržavati. Mislim da nam 
taj zakon jako puno nedostaje i očekujemo da on čim 
prije bude usvojen. 

Često se spominje da su EE i OIE generatori 
zapošljavanja i ekonomskog razvoja. Gdje se 
sve, primjera radi, može zaposliti i o kojem broju 
zaposlenih govorimo?

Realno je očekivati određene pomake u oblasti 
energijske efikasnosti, ne samo zbog uštede energije, 
nego i zbog potencijala za zapošljavanje.
 Kada se radi o projektima održivog razvoja, 
mnoge zemlje vode računa koliko takvi projekti 
upošljavaju domaću radnu snagu. Svakako, prednost 
treba dati domaćim projektima utopljavanja zgrada, 
s obzirom da takvi projekti pokreću građevinarstvo i 
zapošljavaju veliki broj radnika.

Koje su sve aktivnosti na polju edukacije?

Organizujemo različite vrste skupova, okrugih stolova, 
seminara, savjetovanja, s ciljem širenja znanja i 
svijesti iz oblasti održivog razvoja.
 Nedavno su u nomenkalturi zanimanja u 
FBiH uvedena dva nova zanimanja, i to stručnjak 
za upravljanje otpadom u preduzećima i stručnjak 

Razgovor sa Draganom Ajanovićem, direktorom Ceteora

Kroz jeftina i brza rješenja postići veće uštede u industriji
Kada se radi o sektoru zgradarstva sigurno da je energijska efikasnost u toj oblasti imperativ i ona će zaživjeti, jer već 
sada Sarajevo trpi posljedice zbog nemogućnosti plaćanja energeneta.

Dragan Ajanović, direktor Ceteora

Poskupljenje prirodnog gasa i 
drugih energenata

Privredna komora Kantona Sarajevo se očitovala na na-
javljeno poskupljenje prirodnog gasa i drugih energe-
nata u Kantonu Sarajevo. 
 Kontaktirali smo privredna društva – velike po-
trošače prirodnog gasa u Kantonu Sarajevo i zatražili 
da nam dostave svoje komentare na najavljena posku-
pljenja, te kako će to uticati na njihovo poslovanje. 
 Privredni subjekti su jedinstveni u stavu da bi 
svako poskupljenje energenata dovelo do poremaćaja 
na tržištu, otvorilo put nekontrolisanim poskupljenji-

ma, te da bi to bilo više nego pogubno kako za pojedina 
društva tako i za sve privredne subjekte u BiH.
 Svoj stav o najavljenom poskupljenju dostavio je 
i Sarajevogas, koji očekuju da se sistemski uredi njihovo 
poslovanje i obezbijedi stabilnost i samoodrživost ove 
kompanije.  
 Objedinjena mišljenja su dostavljena prof.dr. 
Mirjani Malić, predsjedavajućoj Skupštine, koja je ujed-
no i predsjedavajuća Kolegija Skupštine Kantona Sara-
jevo.
 Očekujemo da će se mišljenje privrednika Kanto-
na Sarajevo prihvatiti i iznaći prihvatljivo rješenje za sve 
sudionike.

za upravljanje energijom i vodom. Kako ne postoji 
formalno obrazovanje koje bi ponudilo potrebna 
znanja iz ove oblasti, mi u Ceteoru smo se odlučili 
da pokrenemo jedan vid neformalnog obrazovanja 
i tako osposobimo ljude da dobiju potrebna znanja 
o ovim pitanjima, ostvare kontakte i donesu korist 
svojim organizacijama. U kontinuitetu smo održali 
desetak škola za upravljanje otpadom i nekoliko škola 
za upravljanje energijom. 
 Ceteor je dobio ovlasti i da vrši obuku tzv. 
certifikatora, tj. lica koja su osposobljena da vrše 
energetske preglede objekata i utvrđuju klasu 
energijske efikasnosti kojima pripadaju ti objekti. U 
skorijoj budućnosti bi svaki objekat trebao na ulazu 
imati istaknut certifikat o klasi energijske efikasnosti. 

Znamo da se u svijetu sve više finansiraju projekti 
EE/OIE i postoje brojni podsticajni mehanizmi. U 
kojoj mjeri naši privrednici mogu računati na ovakav 
vid podrške i koji su to mehanizmi i projekti kod nas?

Generalno govoreći svijest građana o 
energijskoj efikasnosti još nije na dovoljnom 
nivou i to je, uglavnom, zbog toga, iako je to 
nepopularno kazati, što su cijene energenata 
kod nas niske da bi se dovoljno vodilo računa o 
ovim pitanjima. 
 Očekujemo da će bankarski sektor, sa 
aspekta svojih usluga koje nudi, prepoznati i 
značaj ovog pitanja i dati povoljne kredite za 
ove namjene.
Kakva je Vaša saradnja sa Privrednom 
komorom Kantona Sarajevo?

Što se tiče saradnje sa Privrednom komorom 
Kantona Sarajevo, moram reći da je to jedna od 
rijetkih privrednih komora koja u ovim teškim 
ekonomskim uslovima za nas pokušava opstati 
i biti od koristi svojim članovima. 
 Kroz sporazum koji smo potpisali sa 
Komorom želimo im pružiti podršku, tako 
što smo njenim članovima ponudili popust 

na sve edukacije koje Ceteor organizira. Komora 
je asocijacija koja analizira stanje u privredi i daje 
vrlo korisne informacije, raspolaže i sa značajnim 
tehničkim, prostornim i kadrovskim kapacitetima i mi 
smo kao firma prepoznali interes da sarađujemo sa 
njima. 

Šanse za privredu?
 
 Kada se radi o sektoru industrije, mislim da 
postoje jako velike mogućnosti da se kroz neka vrlo 
jeftina rješenja i bez investicionih ulaganja postignu 
efekti uštede u industriji. Savjetao bih kompanijama 
da u svojim kolektivima zaduže osobu koja će pratiti 
uštedu energije, kao i efekte te uštede. 
 Kada se radi o sektoru zgradarstva, sigurno 
je da je energijska efikasnost u toj oblasti imperativ 
i ona će zaživjeti jer već sada Sarajevo trpi ogromne 
posljedice zbog nemogućnosti plaćanja energenata. 

Od teorije do prakse

Energetska efikasnost i 
obnovljivi izvori energije

 S ciljem podizanja svijesti i poticanja na 
korištenje obnovljivih izvora energije i efikasnoj 
upotrebi energije, u okviru devetnaestog 
međunarodnog bh. sajama „ZEPS 2012“, 4. i 5. 
oktobra ove godine u Zenici, održana je konferencija 
pod nazivom „Energetska efikasnost i obnovljivi 
izvori energije – Od teorije do prakse“. Prvog dana 
konferencije Privredna komora Kantona Sarajevo 
predstavila je projekat „Međusektorska saradnja 
u oblasti finansiranja energetske efikasnosti u 
zgradarstvu u okviru EU propisa i pravnih sporazuma 
– „EUbuild Energy Efficiency”, koji se finansira 
grant sredstvima EU iz programske linije IPA SEE 
Društveno-ekonomsko partnerstvo. Lider projekta je 
IMSAD - Asocijacija firmi proizvođača građevinskog 
materijala Turske, dok je bosanskohercegovački 
partner na projektu Privredna komora Kantona 
Sarajevo.
 Projekt koordinatorica za BiH Rusmira 
Mandić prilikom svog obraćanja na konferenciji 
osvrnula se na glavne aktivnosti ovog projekta i 
rezultate koji su postignuti njegovom dosadašnjom 
implementacijom, s akcentom na pitanja zakonskog 
uređenja ove oblasti.  
 Poticanje korištenja obnovljivih izvora 
energije je strateški cilj Evropske unije jer je u skladu 
sa strategijom održivog razvoja, te vodi smanjenju 
emisija stakleničkih gasova i zaštiti okoliša, 
smanjenju zavisnosti o uvoznim energentima i 
povećanju sigurnosti snabdijevanja, mogućnosti 
ostvarenja lokalnog i regionalnog razvoja i time 
povećanju zaposlenosti otvaranjem novih radnih 
mjesta.
 Prema riječima učesnika bila je ovo odlična 
prilika da se podijele iskustva iz oblasti energijske 
efikasnosti i obnovljivih izvora energije, ali isto 
tako da se čuju iskustva drugih u ovim oblastima, 
te steknu poznanstva koja mogu biti od značaja za 
budući rad. 
 Konferencija je pokrila sve relevantne oblasti, 
kako bi se stvorila cjelokupna slika o energetskoj 
efikasnosti i obnovljivim izvorima energije u BiH i 
okruženju.

 S namjerom podizanja svijesti o energijskoj efikasnosti 
kod građana i poslovnih ljudi Bosne i Hercegovine na jedan 
veći nivo, Privredna komora Kantona Sarajevo i Centar za 
ekonomski, tehnološki i okolinski razvoj – CETEOR d.o.o. 
Sarajevo potpisali su 1. oktobra 2012. godine u prostorijama 
Komore Sporazum o poslovnoj saradnji. Sporazum su potpisali 
Kemal Grebo, predsjednik Privredne komore Kantona 
Sarajevo, i Dragan Ajanović, direktor Ceteora.
 Kako to ističu potpisnici Sporazuma, budućom 
saradnjom Komora i Ceteor žele objediniti napore kako bi 
privrednici što više koristili konkurentske prednosti energijske 
efikasnosti. Ovo tim prije što cijene energenata rastu, a 
povećanjem energijske efikasnosti može se utjecati na 
smanjenje internih troškova unutar kompanija i povećanje 
profitabilnosti.
 Za početak, ove dvije renomirane institucije će 
kontinuirano raditi na dodatnom stručnom usavršavanju 
poslovnih ljudi, tako da je za članove koji se prijave preko 
Privredne komore Kantona Sarajevo utvrđen popust od 15% 
na sve edukacije u organizaciji Ceteor-a.
 Privredna komora Kantona Sarajevo već deset godina 
nastoji dati svoj doprinos na polju energijske efikasnosti. U 
vezi sa tim je implementirala i implementira međunarodne 
projekte „Razvoj i unapređenje konkurentnosti malih i srednjih 
preduzeća na polju povećanja energetske efikasnosti“, 
 “Međusektorska saradnja u oblasti finansiranja 
energetske efikasnosti u zgradarstvu u okviru EU propisa 
i pravnih sporazuma“ - EUbuild ENERGY EFFICIENCY i 
„Energetska efikasnost, obnovljivi izvori energije i uticaj na 
okolinu- master study“.
 Sve to vrijeme Komora usko sarađuje sa Ceteorom sa 
kojim je zajedno pokrenula prvi projekat i započela aktivnosti 
na energetskom auditu u zgradarstvu, poticala i podržala izradu 
legislative i osposobljavanje kadra za njenu implementaciju, i 
to na osnovu usvojenih EU direktiva. Saradnja će se svakako 
nastaviti i ubuduće, naročito pri izradi nove i doradi postojeće 
legislative i kod konkretnih aktivnosti na energetskom 
auditiranju starih i novih objekata i industrijskih postrojenja.

Sporazum o poslovnoj saradnji Komore i Ceteora

Popust za članove Komore

Po iskazanim rezultatima u prvom polugodištu 2012. godi-
ne, gdje je:
• industrijska proizvodnja manja za 7,4%  - (p/p)- (u FBiH 

za 6%, a u BiH za 6,7%), 
• vrijednost građevinskih radova (u FBiH) niža za 0,8% 

(p/p),
• gradsko-prigradski prijevoz smanjen za 6,9% (u FBiH za 

7,3%),
• broj zaposlenih na kraju juna 2012.g. (u odnosu na isti 

mjesec 2011) je manji za 2,7% (132.242 lica),
• broj nezaposlenih u istom mjesecu bio veći za 2,8% 

(70.606 lica) a u FBiH za 2,5% (374.315),
• stopa nezaposlenosti visoka  i iznosi 34,8%,
• vanjskotrgovinska razmjena Kantona (p/p) pokazala 

blagi rast, tako da je viša za samo 1,2% (u FBiH manja za 
2,8% a u BiH manja za 2,4%), gdje je izvoz opao za 3,5% 
a uvoz povećan za 2,5% iz čega proizilazi rast deficita za 
4,8% a stopa pokrivenosti iznosi  25,9%,

 Može se zaključiti da je realni sektor privrede Kan-

Period
I-VI 2012/ I-VI 2008

Elementi
Prosječne

stope rasta
Zaposlenost -1,6 %
Nezaposlenost 3,5 %
Neto plaće 2,1 %
Industrijska proizvodnja -2,6 %
Proizvodnja šumskih sortimenata -3,2 %
Prodaja šumskih sortimenata -2,2 %
Vrijednost izvršenih građevinskih 
radova -9,4 %
Vrijednost izvršenih građevinskih 
radova u inozemstvu -25,9 %
Trgovina na malo 4,3 %
Cestovni prevoz robe (I-III 2012/I-III 
2008) -5,2 %
Gradsko-prigradski prevoz (I-III 
2012/I-III 2008) -1,6 %
Broj turista 11,5 %
Ostvarena noćenja 9,5 %
Vanjskotrgovinska razmjena -4,5 %
Izvoz 1,0 %
Uvoz -5,7 %
Deficit -7,6 %

Od početka krize (2008. godina) do danas privreda Kantona Sarajevo ostvaruje negativne rezultate. To pokazuju 
prosječne stope rasta osnovnih indikatora privrede KS u periodu od I-VI 2008. do I-VI 2012. godine:

Prema ovim podacima nameće se zaključak da se 
privreda KS nalazi u teškoj situaciji, da ne pokazuje 
znake oporavka i da je još uvijek daleko od nivoa 
razvoja kojeg je imala do 2008. godine. Stanje u 
privredi drugih kantona nije detaljno analizirano tako 
da nemamo pouzdane podatke, ali je pretpostavka da 
je stanje slično u cijeloj Federaciji i bh. privredi.

Izvod iz Informacije o privrednim kretanjima u Kantonu Sarajevo 
za period januar - juni 2012. godine

tona Sarajevo posebno pod udarom recesije. Finansijska 
kriza i ponovni recesivni procesi u privredi eurozone su 
dodatno, u ovoj godini, opteretili ionako „ranjivu“ i neza-
štićenu domaću privredu, tako da se može reći da iskazani 
trendovi u Kantonu Sarajevo i nisu iznenađenje.
 Ipak su neke privredne oblasti realnog sektora 
Kantona, i pored tako teških uslova poslovanja,  uspje-
le održati dostignuti nivo poslovanja i ostvariti pozitivan 
trend. 
Tako je :
• proizvodnja i prodaja šumskih sortimenata (p/p) po-

većana za 17,8% odnosno 15,9% (u FBiH je proizvod-
nja niža za 10,4% a prodaja za 11,4%);

• ukupan promet u trgovini na malo, sa PDV-om, veći za 
1,5% (p/p)  i čini 43,5% ukupnog prometa ostvarenog 
u FBiH (u Federaciji viši za 5,4%);

• prosječna neto-plaća u junu 2012. g. viša za 1,6% i 
iznosila je 1.005,63 KM (u FBiH je prosječna plaća u 
periodu I-VI tekuće godine viša za 0,1% i iznosila je 
823,01 KM);

• broj turista, koji su posjetili Kanton (I-VI 2012/I-VI 
2011) veći za 19%, a broj noćenja za 21,8% (u FBiH za 
15,3% odnosno 16,2%) 

• promet u ugostiteljstvu Kantona ( I-III 2012/I-III 2011)  
veći za 11,8% (u FBiH za 14,9%) i 

• cestovni prevoz robe veći  (I-III2012/I-III 2011)  za 
21,4% (na nivou FBiH za 29,3%).

 Aktuelna vlast, kojoj je u obavezi da kreira što po-
voljniji ambijent za poslovanje privrede, pokazala je veo-
ma nizak stepen odgovornosti spram privrede kao glavnog 
izvora budžetskih sredstava. 
 Težište svog rada, institucije vlasti nisu usmjerile 
na donošenje urgentnih mjera za pomoć i podsticaj do-
maćoj privredi, koji je od njih zahtijevalo aktuelno vrijeme 
teške krize i recesije. 
 I ne samo to - aktuelne bh. vlasti su svojom ne-
odgovornom politikom izazvale nesigurnost u zemlji, koja 
je odbila svakog potencijalnog investitora, čime je dotok 
stranih ulaganja sveden na minimum, a privredne aktivno-
sti znatno smanjene. 
 Nadalje, na ekonomskoj sceni eurozone, od koje, 
u najvećoj mjeri, ovisi i domaća privreda, ponovni val re-
cesije i pogoršanje finansijske situacije se jako reflektovao 
na privredne i finansijske tokove u BiH. Došlo je do po-
goršanja likvidnosti u realnom sektoru bh. privrede, što 
je imalo dalje reperkusije na održavanje nivoa poslovne 
aktivnosti i na zaposlene u tom sektoru. Tako je, primje-
ra radi, prema najaktuelnijim podacima Centralne Banke 
BiH ( 21.septembar 2012.g), 35.221. pravno lice imalo bar 
jedan blokiran račun, a ukupan broj blokiranih računa u 
Bih iznosio je 57 225. To je u odnosu na 1. avgust tekuće 
godine više za 691 blokirani račun. Ovim podacima nije 
potreban komentar jer ukazuje na svu kompleksnost ovog 
problema. 
 Zbog svih tih okolnosti, aktuelna vlast je trebala 
svakodnevno da „osluškuje“ glas privrede, te da registro-
vane probleme, sa komorama, kao svojim partnerima u 

kreiranju ambijenta za rad, prevazilazi i otklanja iste, do-
noseći neophodne urgentne mjere podsticaja i pomoći. 
Mjere podsticaja su posebno bile potrebne izvoznicima 
kao i kompanijama sa velikim brojem zaposlenih radni-
ka. To su činile i mnogo razvijenije zemlje eurozone, pa i 
zemlje susjedstva, pomažući, u ovim kriznim vremenima, 
svoju privredu te, na potpuno legalan način, štiteći svoju 
proizvodnju i radna mjesta.
 Međutim, zabavljeni „vlastitim problemima“ oču-
vanja pozicija, izostala je brza reakcija domaće vlasti. Re-
zultat pasivnosti institucija i organa vlasti su prezentirani 
trendovi poslovanja gdje posebnu pažnju zahtijeva regi-
strovani pad industrijske proizvodnje. Činjenica je da Kan-
ton Sarajevo, već mjesecima, bilježi njen pad a, kako se 
vidi, prema statističkim podacima, takav je trend zabilje-
žen i u industriji Federacije BiH (pad od 6% - p/p) pa i bh. 
industrije (-6,7% p/p). 
 Privrednici Kantona i šire, su, kao aktuelnu pro-
blematiku poslovanja i teškoće u zadržavanju dostignutog 
nivoa nivoa zaposlenosti, naveli sljedeće probleme:

• izraženu nelikvidnost, sa jedne, i rigoroznu kreditnu 
politiku banaka, sa druge strane. Zbog ovoga, nisu u 
situaciji da, u zakonskim rokovima, servisiraju svoje 
obaveze prema državi i svojim uposlenicima, svojim 
dobavljačima i poslovnim partnerima a nisu u moguć-
nosti ni da u značajnijoj mjeri pokrenu novu aktivnost-
otvore nove poslove. Za poslovne partnere i dobavlja-
če su nesolventni. Teško obezbjeđuju obrtni kapital, 
jer najčešće ne mogu da naplate svoja potraživanja, a 
niti da podignu nove kredite zbog vrlo visokih kamata 
i uslova.sredstva. Takvo stanje je dostiglo kritičnu tač-
ku, kada je ozbiljno ugrožen dalji privredni rast i pita-
nje opstanka stotine radnih mjesta; 

• sporost na otpočetim javnim radovima (problemi oko 
raskida ugovora sa stranim-ranije odabranim nosi-
ocima radova na dionicama koridora 5c, te Sarajev-
skoj zaobilaznici) koji su, istina, dinamizirani u julu i 
avgustu. Također, nisu krenula ni planirana ulaganja 
na značajnijim radovima vezanim za rekonstrukciju in-

frastrukture u Kantonu. Privreda Kantona i Federacije 
BiH je očekivala, u skladu sa planom, mnogo snažni-
ji zamah u građevinarstvu, što bi povuklo sa sobom 
nove poslove i nova radna mjesta u nizu pratećih in-
dustrijskih grana. Tek je, kako je poznato, u zadnjih 
mjesec dana (avgust) došlo do pozitivnih pomaka jer 
je, uz osigurana investicijska sredstva, izgradnja dioni-
ca na koridoru 5c krenula bržim tempom;

• visoko fiskalno (i parafiskalno) opterećenje proizvod-
nje-rada,  u odnosu na potrošnju kako je to slučaj u 
razvijenim zemljama. Tu su posebno naglašeni visoki 
doprinosi, koji iznose cca 68% u odnosu na evropski 
nivo, gdje je to do 32%. U tom smislu, Komora je po-
držala prijedloge institucija (Federalni Zavod za plani-
ranje) i privrednika, da se što prije pristupi procesu re-
definiranja fiskalne politike u Federaciji BiH (a potom 
i na državnom nivou) na način rasterećenja proizvod-
nje a na teret sfere potrošnje. Manje fiskalno rastere-
ćenje rada, uz kvalitetan inspekcijski nadzor, bio bi, po 
mišljenju privrednika, stimulans povećanju zapošlja-
vanja, smanjenju (netransparentne) javne potrošnje 
te poboljšanju socijalnog stanja u zemlji.

• neefikasnost vladine birokratije uz „šumu donesenih 
propisa i zahtjeva prema privrednicima“, zbog kojih 
se, već godinama, „uguši“ veliki dio poslovnih inici-
jativa, posebno start-up aktivnosti. Iako je započeta 
aktivnost kao projekat „giljotine propisa“, ona nije 
dovedena do kraja. Naprotiv. Svaka aktuelna vlast 
donosi nove propise, koji su, nerijetko, dijametralni 
starim, često su  sami sebi svrha i stvaraju konfuziju 

kod poslodavaca, a posebno kod stranih investitora. 
Poslovni svijet traži nove, stimulativne pravne okvire, 
koji su osnov za otvaranje novih poslovnih aktivnosti i 
novih radnih mjesta, a ne zakonsku regulativu koja će 
ih vraćati na početke. Nije slučajno što je bh. prostor 
ocjenjen kao najnepogodniji na evropskom tlu za ot-
počinjanje biznisa. Čak je i Albanija ispred BiH.

• prisustvo korupcije, zbog koje najveće štete trpi le-
galno poslovanje, odnosno kompanije, koje posluju i 
izvršavaju svoje obaveze na vrijeme i korektno. Ovo 
je problem broj 1 kojeg ističu strani investitori i strani 
partneri koji imaju poslovne odnose sa bh. firmama. 
U rješavanju ovog problema, na bh. prostoru se još 
uvijek nije ozbiljnije krenulo, kao što je to slučaj u su-
sjedstvu, gdje je, primjera radi, Hrvatska zauzela agre-
sivniji stav.

• veoma ograničavajući propisi rada, posebno vezani za 
postojeći Zakon o radu u FBiH iako, treba istaći, u za-
dnjim mjesecima su tekle intenzivnije aktivnosti oko 
usvajanja novih propisa vezanih za regulisanje radnih 
odnosa na prostoru BiH. Bilo bi veoma stimulativno 
za poslovanje da je jedinstven Zakon o radu za nivo 
države, a da se podzakonskim aktima regulišu pitanja 
ovisna o različitostima rada i poslovanja na pojedinim 
područjima ili djelatnostima. U domenu ove proble-
matike spadaju takođe i sklopljeni kolektivni ugovori 
koji su, zbog jednog dijela (sankcionisanje nerada ili 
neodgovornog odnosa spram radnih obaveza), postali 
ograničavajući faktor da se sankcioniše nerad ili neod-
govorni odnos spram radnih obaveza.   

PRIJEDLOZI 
U skladu sa prethodno istaknutom problematikom, neophodno je provesti niz mjera kako bi se kreirao što pogodniji 
ambijent poslovanja. 

Prevashodno, potrebno je djelovati na tri fundamentalna područja i to: 

1. izvršiti finansijsku konsolidaciju,
2. pokrenuti neophodne ekonomske i političke reforme i
3. donijeti ključne mjere za efikasnije privlačenje stranih investicija. 

Zbog nečinjenja od strane vlasti na prethodno istaknutim područjima nisu doneseni konkretni, a neophodni, progra-
mi mjera za:

• rasterećenje privrede
• brže i lakše pokretanje i odvijanje proizvodnih aktivnosti, 
• za zapošljavanje ljudi, posebno mladog školovanog kadra, 
• za povećanje izvoza,
• za rješavanje visoke stope nelikvidnosti i svih drugih problema koji dovode do negativnih trendova u privredi.

Privrednici Kantona zato smatraju da se mjere za ugodniji ambijent poslovanja na bh. prostoru trebaju odnositi na 
sljedeće: 

• harmonizaciju pravnog okvira na nivou države sa ciljem kreiranja jedinstvenog ekonomskog prostora; 
• nastavak procesa ”giljotine propisa” na svim nivoima (od lokalnog do državnog) sa ciljem pojednostavljenja zakon-

skog okvira u funkciji poslovanja;
• redefiniranje i harmonizaciju fiskalne politike BiH sa ciljem kreiranja stimulativne poreske politike rasterećenjem 

rada a višim oporezivanjem potrošnje;
• donošenje strateških dokumenata razvoja za prioritetne sektore (industrija, energija, poljoprivreda);
• ubrzavanju provođenja neophodnih reformi koje nalažu standardi EU sa ciljem lakšeg i bržeg približavanja BiH 

eurozoni; 
• harmoniziranju metodologija statističke obrade podataka sa EUROSTAT-om (evropskim standardima prikupljanja i 

obrade statističkih podataka) za nivo BiH, entiteta, kantona i regija; 
• redefiniranje i harmonizaciju radne regulative (propisi o radnim odnosima, radu na crno, kolektivni ugovori i td.);     
• kreiranje seta ekoloških propisa u uskladu sa EU regulativom 
• rješenja vezana za status banaka u vlasništvu Federacije BiH, posebno rješenja za status i ulogu Razvojne Banke 

FBiH u svrhu značajnijeg oslonca za razvoj i jačanje privrede Federacije;
• podizanje nivoa efikasnosti sudskog sektora, posebno rada privrednih odjeljenja, kao i uspostavljanje  privrednih 

sudova (Bijela knjiga 2010/2011.g.); 
• podizanje efikasnosti izvršnih postupaka (na kojem posebno insistira finansijski sektor kao i  strani investitori –Bijela 

knjiga 2011.);
• nastavak provođenja reformi racionalizacije i efikasnosti rada javne uprave  itd.

Kada je Kanton Sarajevo u pitanju, poslovni sektor Kantona cijeni da bi se pažnja vlasti trebala fokusirati na:

• značajnijem stimulisanju razvoja realnog sektora sa akcentom na razvoj industrijske proizvodnje. Ovo posebno u 
okviru razvoja i unapređenja rada industrijskih zona, osnivanjem klastera, tehničkih parkova i drugih savremenih 
instrumenata razvoja industrije. Industrijska politika zahtijeva sistemska rješenja (izrada Strategija razvoja indu-
strijske proizvodnje u skladu sa potencijalima za razvoj na određenom području ili regiji). 

• podizanju efikasnosti općinske administracije, posebno službi i odjela odgovornih za razvoj privrede na tom lokali-
tetu;  

• efikasniju saradnju sa asocijacijom privrednika-Komorom, u cilju redovnog analitičkog praćenja stanja u privredi, 
zajedničkog djelovanja na prevazilaženju aktuelne problematike te kreiranju novih ili dopuni postojećih strateških 
pravaca privrednog razvoja Kantona.

• Iako je većina prijedloga, u ingerencijama viših nivoa vlasti, poslovni sektor Kantona očekuje da kantonalna vlast, 
putem svojih predstavnika u organima vlasti Federacije BiH i države, inicira i ustrajava na njihovom razmatranju, 
usvajanju i implementaciji.

 Nova brošura Komore „Najznačajniji 
nacionalni - autohtoni proizvodi na 
prekograničnom području Bosne i 
Hercegovine i Crne Gore“ valorizira 
tradicionalne zanatske aktivnosti, kulinarske 
vrijednosti i poljoprivredno- prehrambene 
potencijale BiH i Crne Gore na pravcu Stari grad 
Sarajevo, Konjic, Jablanica, Mostar, Čapljina, 
Stolac i Trebinje u Bosni i Hercegovini i Nikšić, 
Herceg -Novi, Kotor i Tivat u Crnoj Gori. Njom 
se aktueliziraju i afirmišu neki stari zanati, 
prehrambeni proizvodi i autohtoni potencijali 
biljnog i životinjskog svijeta kao turistički 
proizvod u prekograničnom području BiH i 
CG. Također, želi se obezbijediti organizovaniji 
pristup razvoju i korištenju ovih resursa, 
podići njihov kvalitet i kvantitet na viši nivo 
i ostvariti što veću dobit od ovih aktivnosti, 
sa krajnjim ciljem podizanja ukupnog nivoa 
razvijenosti privrede, a posebno turističke i 
agro-industrijske djelatnosti u prekograničnoj 
oblasti između BiH i CG. 
 Autohtoni proizvodi su bitan 
elemenat svake države i predstavljaju njen 
imidž, prepoznatljiv ne samo na probirljivom 
turističkom tržištu, nego čine privredni 
potencijal koji može donijeti ekonomsku 
dobit ovdašnjem stanovništvu. Mnoge 
države u svijetu su prepoznatljive po svojim 
autohtonim proizvodima.
 Norveška po ribi, posebno po lososu, 
Španija i Turska po proizvodnji začinske 
paprike, zemlje Balkana po šljivi, Irska po 
proizvodnji mlijeka, Brazil i Argentina po 
mesu, Turska i okolne zemlje po zanatskim 
proizvodima itd. Šta to BiH i CG može 
izdvojiti od drugih i učiniti prepoznatljivim 
u tradicionalnim proizvodnjama? Po većini 
pokazatelja (GDP, naučni i tehnološki razvoj) 
obje države značajno zaostaju za većinom 
zemalja. Zbog toga svoju šansu trebaju 
potražiti u promociji vlastitih proizvoda, 
nastalim radom tradicionalnih zanatlija i 
produktima prirodnog i kulturnog naslijeđa. 
Neki proizvodi imaju mogućnost dobijanja 
oznake izvornosti ili tipičnog geografskog 
porijekla, čime dobijaju još prepoznatljiviji 

status na domaćem i inostranom tržištu. 
Brošura je namijenjena ciljnim grupama i 
korisnicima, koji mogu sagledati mogućnosti 
i značaj ovih proizvoda za turistički i 
poljoprivredno-prehrambeni sektor.
 Određen broj opisanih autohtonih 
proizvoda susrećemo i u BiH i CG. Iako se 
proizvode u obje države, tekstovi su urađeni 
zasebno za svaku državu, tako da su neki 
proizvodi opisani u poglavljima o autohtonim 
proizvodima i u BiH i u CG (npr. šipak, sir, 
kajmak...). Svi proizvodi svoj plasman mogu 
naći, prije svega, i na probirljivom turističkom 
tržištu. Savremeni turistički trendovi ponude 
se vraćaju tradicionalnim tehnologijama 
proizvodnje zanatskih proizvoda, prerade 
poljoprivrednh proizvoda, spravljanja hrane 
i sl. Autohtoni suveniri i etno -hrana postaju 
glavni element turističke ponude, ne samo u 
oblasti seoskog turizma već i u svim vidovima 
turističke ponude.
 Nutricionisti i naučnici otkrivaju nove 
kvalitete osnovnih namirnica, što otvara 
prostor privrednicima za nove poslovne ideje. 
Npr. nar/šipak - Punica granatum je vrlo 
perspektivna voćarska kultura u Hercegovini, 
od koje se može dobiti niz traženih i dobro 
plaćenih proizvoda (svježi plodovi, sokovi, 
ekstrakti). Na brend -menađerima je da 
dizajniraju i osmisle nove prozvode koji imaju 
mjesto na probirljivom svjetskom tržištu.
 Također, imamo bogato zanatsko 
naslijeđe i vrijedi zaviriti i u tu seharu i u njoj 
potražiti inspiraciju za nove poduzetničke 
ideje, ne samo u oblasti proizvodnje suvenira, 
vec i prerade, gastronomije, pakovanja 
proizvoda, marketinga, itd.
 Stoga, danas ovi proizvodi imaju 
sve veći značaj predstavljajući kulturno i 
tradicionalno ogledalo dvije zemlje. Svi 
autohtoni proizvodi za neko područje 
predstavljaju blago zemlje iz koje potječu, 
označavajući njenu tradiciju i kulturnu 
baštinu. Oni čine važno obilježje ovdašnjih 
naroda i regije i pokazatelj su ehničke i opšte 
kulture.

Prekogranično područje Bosne i Hercegovine i Crne Gore - NOVA BROUŠURA

Nacionalni - autohtoni proizvodi pograničnog područja BiH i CG

U okviru projekta „Razvoj turističkog itinerera u 
prekograničnoj oblasti između Bosne i Hercegovine i 
Crne Gore“ predstavnici turističkih i poljoprivredno-
prehrambenih kompanija zajedno sa predstavnicima 
medija posjetili su 18. i 19. oktobra ove godine ključne 
tačke itinerera.
 Projekat već sedamnaest mjeseci uspješno 
provodi Privredna komora Kantona Sarajevo u saradnji sa 
Montenegro Biznis Alijansom iz Crne Gore i uz finansijsku 
podršku Evropske unije.
 Učesnici projekta iz bh. gradova kroz dva dana 
obišli su općine obuhvaćene projektom i to Stari Grad 
Sarajevo, Konjic, Jablanicu, Mostar, Čapljinu, Stolac i 
Trebinje, te Nikšić, Kotor, Tivat i Herceg-Novi. Sudionici 
putovanja mogli su vidjeti brojne kulturno-historijske 
znamenitosti, kao i upoznati se sa najznačajnijim 
bosanskohercegovačkim i crnogorskim autohtonim 
prozvodima.
 Prvi dan upoznali su se sa kulturno-historijskim 
i prirodnom vrijednostima u BiH, dok su drugi dan 
ostvarene posjete Herceg Novom, Tivtu, Kotoru i Nikšiću. 
Pojedinim destinacijama, prema programu, posvećeno je 
više pažnje, te smo se sa njima nešto detaljnije upoznali.
 Dolaskom u Mostar posjetili su uže istorijsko jezgro 
starog dijela grada, smještenog sa obje strane poznatog 
Starog mosta, koji se nalaze na Listi svjetske baštine 
UNESCO-a. Obilaskom Starog mosta, Koski Mehmed-
Pašine Džamije sagrađene 1617. godine, koja se nalazi  
stotinjak metara sjeverno od Starog mosta, i jednog od 
najljepših objekata urbanog života muslimanske porodice 
Muslibegović završena je posjeta Mostaru. Uz put obratili 
su pažnju na prelijepi krajolik pod vinogradima, i poznatu 
Hepokovu tvornicu nadaleko čuvenih hercegovačkih vina i 
sokova. 
 Kratkim zadržavanjem u Počitelju, malenom 
gradiću nastalom sredinom XV vjeka, upoznali su se sa 
njegovom burnom historijom i prepoznatljivim objektima 
iz osmanskog perioda. 
 Posjetom i razgledanjem iz čamca 
submediteranske močvare Hutovo blato, na području 
općine Čapljina i Stolac, sagledata je netaknuta prirodua 
biljnog i životinjskog svijeta. Predočen je povremeni 
prirodni fenomen uzvodnog toka rijeke Krupe.
 Nastavkom putovanja posjetili su Stolac gdje 
su se upoznali sa neprocjenjivim kulturno – historijskim 
vrijednostima ovog kraja: nekropolama stećaka Radimlja i 
Boljuni, ostacima starog grada Daorson, glavni grad Ilirskog 
plemena Daorsa, paleolitskim nalazištem Badanj, grob 
pravednika Moše Danona itd. Potom je upriličena posjeta 
vinariji „Vino Daorson“. Vinarija je u vlasništvu osam 
zadrugara, prve te vrste u BiH. Proizvode vino isključivo 
od autohtonih sorti grožđa Žilavke i Blatine. Proizvodnju 
grožđa na Dubravskoj visoravni i Mostarskom vinogorju 
i vina „Pines Blatina“ i „Pines Žilavka“ kontrolišu iskusni 
stručnjaci. 

 

Sljedeća destinacija bila je manastir Tvrdoš, pravoslavni 
kompleks smješten na području općine Trebinje. Podignut 
je na temeljima stare crkve. Postoji u kontinuitetu od 
kasne antike (IV–VI vijek). Crkva je u više navrata rušena i 
obnavljana. 
 Uz put su se upoznali sa autohtonim vrijednostima 
tamošnjih poljoprivrednih kultura, koje uspijevaju 
isključivo na ovom podneblju, kao što su grožđe sa Carskih 
vinograda, grah poljak, ... Ukazano je na jedinstvenu 
rijetkost u BiH, navodnjavanje tamošnjih polja pomoću 
ogromnih točkova, zvanih dolapi.
 Nakon manastira Tvrdoš, krenuli su u još jedan 
privredni objekat, podrum - vinariju „Vukoje“. Vinarija se 
odlikuje vlasništvom poznatih Carskih vinograda nastalih 
u austro-ugarsko doba. Iz ovih vinograda od probranog 
grožđa sorte Žilavka dobija se poznato istoimeno vino, 
koje se pilo i na dvoru Austro – Ugarske monarhije. Pored 
čuvenih vina Žilavka, Blatina, Vranac itd., podrum „Vukoje“ 
proizvodi likere od ljekovitih trava i žestoka alkoholna pića. 
 Dolaskom u noćne sate istog dana u Herceg Novi, 
nastavljaju realizaciju projekta u Crnoj Gori. Obilaskom 
u ranim jutarnjim satima posjetili su kulturno-historijske 

Prekogranična oblast između Bosne i Hercegovine i Crne Gore

Učesnici projekta obišli ključne tačke turističkog itinerera 

vrijednosti Herceg Novog, nastalim na značajnom i 
atraktivnom mjestu. Posjetili smo jedinstveno gradsko 
jezgro koje datira iz srednjeg vijeka. Staro gradsko 
jezgro smješteno je unutar Starog grada nekadašnjih 
odbrambenih zidina, kule i bastiona. Stara arhitektura u 
užem jezgru ima ambijentalnu vrijednost, prepoznatljivu 
po spletu strmih ulica i stepeništa koja prate kaskade 
terena.
 Nastavlja se putovanje prema Kotoru. Prolazi 
se kroz živopisni, meditaranskim biljem obdareni grad 
Tivat. Grad nastao na izuzetno lijepom položaju, ugodne 
mediteranske klime, okružen zelenilom, u kojem se ističe 
arboretum, nastao sađenjem rijetkih egzotičnih biljaka, 
koje su donosili tamošnji pomorci iz raznih krajeva svijeta. 
Od srateškog je značaja za razvoj turizma i drugih privrednih 
grana, s obzirom na blizinu tamošnjeg aerodroma. 
 Dolaskom u podnožje padina Lovćena, stigli 
se u Kotor, smješten u jednom od najljepših zaliva na 
Mediteranu. Njegovo historijsko jezgro smjestilo se unutar 
gradskih zidina, u trouglastom prostoru između mora, 
brda i riječice Škurde. Ukazano je na Katedralu sv. Tripuna, 
smještenu na istoimenom trgu, pravoslavne i druge 
bogomolje, dobro sačuvane palate Drago, Bizanti, Buća, 
Beskuća, Lombardić i druge koji predstavljaju posebne 
arhitektonske vrijednosti srednjeg vijeka.
 Obilaskom Nikšića i upoznavanjem sa njegovim 
kulturno-historijskim vrijednostima, prirodnim 
bogatstvima i industrijskim objektima kao što su željezara 

i pivara, završena je posjeta Crnoj Gori. 
 U Komori i Montenegro Biznis Alijansi smatraju da 
su postigli glavni cilj projekta, a to je stimulisanje održivog 
razvoja prekogranične oblasti, njenih ekonomskih, 
kulturnih, prirodnih i ljudskih resursa i potencijala, uz 
naglasak na turizam i ruralni razvoj.
 Sulejman Selimović, koordinator iz Privredne 
komore Kantona Sarajevo, naglasio je značaj samog 
projekta u smislu da su realizirane brojne aktivnosti, 
kao što su prezentacije i promocije, osnivanje turističkih 
i proizvodnih centara u BiH i Crnoj Gori, bogate baze 
podataka, stručno usavršavanje, izrada mape itinerera, 
publikacija, web-stranice, ali su uspostavljani i brojni 
kontakti između turističkih organizacija i privrednika s 
ovih područja.
 Učesnici završne faze projekta, istakli su 
zadovoljstvo što su se upoznali sa mnogobrojnim 
atrakcijama i privrednim objektima u navedenim 
općinama, što će im poslužiti i u što kvalitetnijem 
predstavljanju i daljoj afirmaciji turističkih atrakcija i 
privrednih potencijala šireg  područja Rute 1.
 “Razvoj turističkog itinerera u prekograničnoj 
oblasti između BiH i Crne Gore” u skladu je s nastojanjima 
turističkih radnika da kreiraju zajednički turistički proizvod 
i uključe i druge sektore privrede“, izjavio je konsultant u 
projektu i predsjednik Udruženja turističkih agencija BiH 
Zoran Bibanović.
 

 U prostorijama Duhanske stanice u Stocu, 5. i 6. 
oktobra ove godine organizirana je 5. po redu Privredno-
kulturna sajamska manifestacija "Hercegovački plodovi 
Mediterana", na kojoj se predstavilo preko sedamdeset 
uzgajivača šipka, smokve i masline iz Bosne i Hercegovine, 
Hrvatske i Crne Gore. Sajam je organizovala Udruga 
Hercegovački plodovi Mediterana, općina Stolac, 
Zemljoradnička zadruga Crnići i Zemljoradnička zadruga 
Agroplod Stolac.
 Nosilac projekta „Razvoj turističkog itinerera 
u prekograničnoj oblasti između BiH i CG” Privredna 
komora Kantona Sarajevo, u saradnji sa partnerom 
Montenegro Biznis Alijansom, prezentirala je na sajmu 
sve dosadašnje aktivnosti projekta putem letaka, brošura, 
mape itinerera, za koje je vladao veliki interes posjetilaca. 
Osim ovog propagadnog materijala na štandu su se našli 
i propagandni materijali učesnika na projektu kao što su 
turističke zajednice Konjica, Jablanice i Čapljine.

 Nakon svečanog otvaranja održani su komercijalni 
susreti i degustacija prerađevina i plodova. Organizovane 
su i stručne radionice i okrugli stol na Radimlji o temi 
„Turistički potencijali općine Stolac“. Uz odgledani film o 
Stocu prisutne je sa projektom „Razvoj turističkog itinerera 
u prekograničnoj oblasti između BiH i Crne Gore“ upoznao 
mr. Esad Ibišević, direktor Centra za evropske integracije 
i poslove sa inostranstvom Privredne komore Kantona 
Sarajevo.
 Cilj okruglog stola bio je povezivanje firmi iz 
prehrambenog i turističkog sektora u BiH i Crnoj Gori, kako 
bi se došlo do međusobnog povećanja izvozno-uvoznih 
aktivnosti, transfera znanja i tehnologija u pograničnom 
području između ove dvije zemlje.
 Drugi dan sajma protekao je u dodjeli nagrada 
najuspješnijim izlagačima. Za svoje učešće Privredna 
komora Kantona Sarajevo je od organizatora dobila 
posebnu Zahvalnicu.

Zahvalnica Komori za 
učešće na sajmu 

„Hercegovački plodovi 
Mediterana”

CENTAR ZA EDUKACIJU
 I INFORMATIČKE USLUGE 

PRIVREDNE KOMORE 
KANTONA SARAJEVO 

(033) 250-117; (033) 250-116 
@: rusmiram@pksa.com.ba, 

lejlah@pksa.com.ba, 
vladol@pksa.com.ba 

www.pksa.com.ba

RADIONICA ZA ŠALTERSKE RADNIKE
i druge profesionalne grupe koje 

rade sa strankama
 
Cilj radionice: Unapređenje komuni-
kacijskih sposobnosti i samosvjesno-
sti profesionalaca čiji je posao bazi-
ran na svakodnevnoj komunikaciji sa 
strankama 
 Predavači: Ljiljana Zurovac, 
novinarka i PR stručnjakinja, Izvršna 
direktorica Vijeća za štampu u BiH i 
prof.dr. Nada Ler-Sofronić, psiholo-
ginja, Direktorica Udruženja „Žena i 
društvo“.
 Metoda rada: Teoretska i 
praktična edukacija polaznika, putem 
predavanja i simulacijskih praktičnih 
vježbi, o etici komuniciranja sa stran-
kama, predstavljanja sebe kao profe-
sionalca i predstavljanja svoje organi-
zacije, pripreme sebe kao individue za 
nepredviđene situacije.
 Svaki učesnik/ica dobit će pi-
sane materijale sa kratkim i preciznim 
uputama koje će, nakon radionice, 
moći koristiti u svome radu.

Termin radionice - 13. novembar 

POSLOVNI BONTON U PRODAJI

Seminar je namijenjen osoblju koje 
radi u prodaji.

Cilj seminara: naučiti polaznike osno-
vama poslovnog bontona, kako da 
prodavci savladaju jezik »prodajne 
diplomatije«, naučiti pravilno korište-
nje telefona u razgovoru sa kupcima, 
savladati osnove poslovnog ponaša-
nja u kontaktu sa kupcem, razumje-

ti kako treba biti obučen prodavac, 
izbjeći greške u ponašanju kojima 
ćemo »otjerati« kupca
 Predavač: «AT Com» (Banja 
Luka, BiH), Miloš Todorović, diplomi-
rani ekonomista svoje trenersko isku-
stvo gradio je kroz predavanja u više 
od 30 kompanija, među kojima je Xe-
rox, Canon i Milka. Više od 12 godina 
radi kao konsultant u oblasti prodaje 
i menadžmenta, kako u BiH, tako i u 
Hrvatskoj.

Termin realizacije - 20. novembar

CARINSKE I NECARINSKE 
BARIJERE KAO DETERMINANTA 

IZVOZA PROIZVODA  

Kako uspješno 
savladati ovu prepreku?

Carinske barijere sa kojima se suoča-
vaju bosanskohercegovački izvoznici 
iz metaloprerađivačke, hemijske, tek-
stilne i drvnoprerađivačke industrije 
bit će tretirane u petom dijelu rada. 
Radi se o izvoznicima koji su u prote-
klom desetljeću, ostvarivali značajne 
efekte po osnovu izvoznog poslova-
nja. Izvozni rezultati bosanskoherce-
govačkih preduzeća nisu kontinuira-
nog karaktera kako zbog objektivnih 
teškoća, tako i zbog tranzicijskih teš-
koća. Sadržaj ovog seminara tretira 
problematiku i teškoće sa kojima se 
suočavaju izvozne kompanije na tr-
žišta u okruženju, te načine kako i 
na koji način se boriti protiv toga, u 
okviru institucionalnih međunarod-
nih pravila.

 Cilj je da učesnici seminara 
ovladaju vještinama i steknu određe-
na znanja koja će ponuditi rješenja, 
kako se nositi sa problemima prilikom 
izvoza. 
 Predavač: dr. Mirsad Kikano-
vić, ekspert za fiskalni sistem 

Termin realizacije - 04. decembar

POSLOVNO PREGOVARANJE 
U PRODAJI

NEGOTIATING TACTICS 

Seminar je namijenjen direktorima, 
menadžerima, supervizorima, komer-
cijalistima, zaposlenima u prodaji i 
svima drugima koji na bilo koji način 
pregovaraju sa potencijalnim saradni-
cima.
 Cilj seminara: prepoznati na-
čin na koji funkcioniše proces prego-
varanja, naučiti više različitih prego-
varačkih taktika kako bi ih uspješno 
primijenili u praksi, kao i mogućnost 
sprečavanja korištenja tih taktika na 
nama od strane drugih, naučiti kako 
da utičemo na druge i «pročitamo 
ih», spoznati kako da izbjegnemo za-
stoje u pregovorima.
 Partner/predavač: AT Com 
(Banja Luka, BiH),  Miloš Todorović, 
diplomirani ekonomista svoje trener-
sko iskustvo gradio je kroz predavanja 
u više od 30 kompanija, među kojima 
je Xerox, Canon i Milka. Više od 12 go-
dina radi kao konsultant u oblasti pro-
daje i menadžmenta, kako u BiH tako 
i u Hrvatskoj.

Termin seminara - 13. decembar

Komora organizira za Vas nove seminare 

Unaprijedite svoje poslovno znanje 

PREGLED SAJMOVA U ZEMLJI I SVIJETU
novembar, decembar 2012., januar 2013.

SAJAM MJESTO Vrijeme  
održavanja

AU
ST

RI
JA

INTERPAEDAGOGICA 2012 - sajam nastavnih pomagala, školske 
opreme, opreme za vrtiće, fitness i sportska oprema Salzburg

www.interpaedagogica.at 20. – 24.11.

AUTOZUM 2013 – sajam automobila, opreme i rezervnih dijelova; 
zaštita okoliša i tehnologije 

Salzburg
www.autozum.at 

16. – 19.01.
2013.

BO
SN

A 
I H

ER
CE

GO
VI

N
A

SARAJEVSKI SAJAM HRANE I PIĆA – 
 32. Međunarodni sajam hrane i pića, poljoprivrednih proizvoda 
i tehnologije; Promocija proizvoda od meda, ljekobilja i organske 
hrane; Welness promocija – industrija dobrobiti, proizvodi i 
tehnologija za zdrav život;
SARAJEVSKI SAJAM PIĆA - 1. međunarodni sajam pića 
predstavlja:

 Sajam vode i bezalkoholnih pića
 Sajam vina i alkoholnih pića
 Sajam piva

Sarajevo
www.skenderija.ba 15. – 18.11.

15. - 19.11

11.Međunarodni sajam privrede “BRČKO 2012” Brčko
www.brcko-pkomora.com 16. - 20.11.

„ZIMSKE RADOSTI“ sajam u okviru kojeg će se održati: 
29. međunarodni prodajni sajam
4. međunarodni dječiji sajam

Sarajevo
www.skenderija.ba 14. – 21.12.

HR
VA

TS
KA

INFO – sajam informacijskih tehnologija Zagreb
www.zv.hr 15. - 17.11.

N
JE

M
AČ

KA

BAU 2013. – međunarodni sajam građevine, arhitekture, 
građevinskih materijala i sistema

Minhen
www.bau-muenchen.com

14. – 19.01.
2013.

RU
SI

JA  “ENERGY. RESOURCE SAVING” – 14. međunarodni specijalizirani 
sajam energetske opreme i tehnologije; hidro, termo i električne 
energije; alternativne energije; energetska učinkovitost

Kazan
www.expoenergo.ru 05. – 07.12.

ŠP
AN

IJA ER 13 – EXPO RECLAM –međunarodni sajam oglašavanja i 
promotivnih materijala

Madrid
www.exporeclam.es

16. – 18.01.
2013

TU
RS

KA ANFAS HOTEL EQUIPMENT 2013 – 24. međunarodni sajam 
opreme, proizvoda, dekoracije za hotele, restorane

Antalya
www.anfashotelequipment.com

23. – 26.01.
2013.

Pregled sajmova odabrala Amira Višnjić 

e-mail: amirav@pksa.com.ba

besplatan primjerak

Privredna komora Kantona Sarajevo predstavi-
la je ove godine sebe, svoje aktivnosti, članove 
i privredu Kantona Sarajevo na 19. generalnom 
sajmu ZEPS 2012 održanom u Zenici od 02. do 06. 
oktobra.
 Firme članice koje nisu bile u prilici izla-
gati, predstavljene su na štandu Komore, a os-
tvareni su brojni kontakti važni za afirmaciju ove 
asocijacije, kao i dalji razvoj privrede.
 ZEPS je poznat kao jedan od najvećih i 
najposjećenijih sajmova u Bosni i Hercegovini, 
kao i jedan od lidera u ovoj oblasti u regionu, pa 
su organizatori i ove godine potvrdili da zaslužuju 
sve riječi hvale. U Komori ocjenjuju da je održa-
vanje jedne ovakve manifestacije od iznimnog 
značaja za posrnulu domaću privredu.
 Na prethodnih 18 generalnih bh. sajmo-
va ZEPS učestvovalo je 9.008 izlagača, a obišao ih 
je 1,236.581 posjetilac.
 Pored Generalnog sajma ZEPS, posjetioci 
su imali priliku da istovremeno posjete i međuna-
rodni sajam metala ZEPS INTERMETAL.

Legislativa
FEDERACIJA BIH
• Zakon o izmjenama i dopunama 

Zakona o penzijskom i invalidskom 
osiguranju („Sl. novine FBiH», broj 
55/12)

• Zakon o vinu („Sl. novine FBiH», broj 
55/12)

KANTON SARAJEVO
• Zakon o izmjenama i dopunama 

Zakona o komunalnim taksama („Sl. 
novine KS», broj 31/12)

Privreda Kantona Sarajevo na 19. generalnom bh. sajmu ZEPS 2012

Štand Komore na ZEPS-u, jednom od najposjećenijih bh. sajmova

VAŠA REKLAMNA PORUKA
U GLASNIKU 

I DRUGIM PUBLIKACIJAMA 
KOMORE

Reklamna poruka vaše kom-
panije, objavljena u publikaci-
jama Komore ili na našoj no-
voj web-stranici može polučiti 
dobre rezultate, a tako ujedno 
pomažete svojoj asocijaciji da 
na kvalitetniji način informiše 
privrednike o aktuelnom po-
slovanju privrede, problemima 
i njihovom rješavanju. 

Riječ je o asocijaciji čije djelo-
vanje ima jakog utjecaja na 
društveno-ekonomski razvoj 
Kantona Sarajevo, cijele Bosne 
i Hercegovine, ali i šire.

NAZOVITE 
(033)250-108/250-144 
I DOGOVORITE VAŠU 

REKLAMU!








